
Como sucede con moitas palabras de uso común

que nada teñen que ver coas matemáticas, en

numerosas ocasións a linguaxe desta disciplina

recorre a vocábulos dos que principalmente

atopamos a súa orixe no grego ou no lat́ın e,

outras veces, no árabe.

Palabras chave: Dicionario, Etimolox́ıa,

Grego, Árabe, Lat́ın, Matemáticas.

Breve dicionario etimolóxico da ma-

temática escolar (IV)

As it happens with many commonly used words

that have nothing to do with Mathematics, in

quite a lot of occasions the language of this

subject uses words whose origin is mamminly

found in the Greek, Latin and sometimes Arabic

languages.

Key words: Dictionary, Etymology, Greek, Ara-

bic, Latin, Mathematics.

Aqúı remata esta colaboración, que completa a serie iniciada
xa no número dez da revista, consistente nun pequeno dicio-
nario etimolóxico de termos usuais na matemática escolar.
A pretensión da mesma non foi outra que facilitar a explica-
ción do porqué usamos determinada voz para designar este
concepto matemático ou aqueloutra figura xeométrica, non
sempre relacionados (voz e concepto) dun xeito evidente.
No desenvolvemento das clases, de xeito ordinario xorden
vocábulos non sempre coñecidos polo alumnado para desig-
nar os diferentes conceptos, que moitas das veces requiren
unha mı́nima explicación etimolóxica por parte do profesor.
Ao realizar o insignificante esforzo de aclaralo, favorécese
non só a comprensión do vocábulo asociado á idea que alu-
de (ás veces, da idea mesma), senón a mellora da propia
formación cultural dos alumnos.

Tres son as posibles expresións
decimais dun número racional

* Racional
Ratio ≡ Cálculo, conta
Ratiōnālis ≡ Dotado de razón

Ratiōnālis Rational number
(lat́ın) Relativo á Número

razón racional

Un número é racional cando pode representarse exactamente como
cociente ou razón −vocábulo coa mesma orixe− de dous números enteiros,
é dicir, como unha fracción p/q, q 6= 0. Polo contrario, os números que
non poden representarse mediante cociente de dous enteiros chámanse irra-
cionais. Ademais de por fraccións, os números racionais poden expresarse
tamén mediante expresións decimais: cun número finito ou infinito de cifras,
periódicas no segundo caso.

Radián: ángulo que abrangue a
lonxitude dun arco igual ao raio
dunha circunferencia.

* Radián
Rad̆ıus ≡ Compás do xeómetra, raio

Rad̆ıus Radian
(lat́ın) Raio Radián

Enténdese por radián o ángulo no que a medida do arco é igual á medida
do raio nunha circunferencia, situando o ángulo no centro. É a unidade de
medida dos ángulos no Sistema Internacional.
Posto que a lonxitude da circunferencia é o produto da lonxitude do seu
raio por 2π, resulta que o ángulo da circunferencia completa (360o) equivale
a 2π radiáns.

Radius (lat́ın) → Radian (inglés) → Radián

* Raio
Rad̆ıus ≡ Raio, vara que vai do eixo á circunferencia da roda

Rad̆ıus Radius
(lat́ın) Raio

Un raio é un segmento que une o centro dunha circunferencia a calquera punto dela, ou o centro dunha
esfera a calquera punto da súa superficie.

* Rectángulo
Rectus ≡ Recto
Angŭlus ≡ Ángulo
Rectiangulum ≡ Rectángulo

Rectiangulum Rectangle
(lat́ın) Rectángulo

Un rectángulo é un paralelogramo con todos os ángulos iguais (rectos, 90o) e os lados contiguos desiguais.
Un triángulo é rectángulo cando un dos seus ángulos é recto (90o).

A recta de regresión verifica que
é ḿınima a suma de cadrados das
diferenzas entre as ordenadas dos
puntos dados e as dos puntos da
recta coa mesma abscisa.

* Regresión
Regredior ≡ Volver atrás,
regresar
Regress̆ıo ≡ Retorno

Regress̆ıo Linear regression
(lat́ın) Retorno Regresión

lineal

Para aproximar unha nube de puntos mediante unha recta, un pro-
cedemento usual é o de regresión linear. Este método, de frecuente uso no
ámbito estat́ıstico, coñécese con este nome porque ao comparar a estatura
de pais e fillos, resultou que os fillos cuxos pais tiñan unha estatura moi
superior ao valor medio tend́ıan a igualarse a este, mentres que aqueles
cuxos pais eran moi baixos tend́ıan a reducir a súa diferenza respecto da
estatura media; é dicir, regresaban á media.

Un rombo é un paralelogramo
de lados iguais, as diagonais son
perpendiculares e os seus ángulos
opostos son iguais.

* Rombo
Rhémbein ≡ Dar vueltas
Rhómbos ≡ Obxecto
aproximadamente circular

Rhómbos Rhombus
(grego) Obxecto Rombo

redondeado

O vocábulo grego rhómbos procede do verbo rhémbein (rodar) e
apĺıcase a un obxecto que é quen de rodar. Na xeometŕıa, un rombo é un
paralelogramo cos catro lados iguais que non é rectángulo. Nun rombo son
iguais os ángulos opostos e as súas diagonais córtanse perpendicularmente.

Rhómbos (grego) → Rhombus (lat́ın) → Rombo

* Romboide
Rhómbos ≡ Rombo
Ẽıdos ≡ Forma, aspecto
que presenta un obxecto

Rhomböıdēs Rhomboid
(grego) Con forma Romboide

de rombo

En anatomı́a, un romboide representa un músculo do torso; en matemáti-
cas, un romboide é un paralelogramo cuxos lados e ángulos contiguos son
desiguais. É dicir, é un paralelogramo que nin é rombo nin rectángulo.

3



LUIS PUIG MOSQUERA JUAN BLANCO ROUCO

* Secante
Seco ≡ Cortar, partir
Secans -tis ≡ Que corta

Secāntis Secant
(lat́ın) Que corta Secante

Unha liña ou superficie que corta a outra liña ou superficie denomı́nase
secante. Na figura, a recta s é secante á circunferencia C, xa que a corta
nos puntos A e B.
Con relación a un ángulo, no ámbito da trigonometŕıa, a secante tamén
é a razón inversa do coseno do mesmo.

* Sector
Seco ≡ Cortar
Sectio ≡ Corte, sección

Sectio Sector
(lat́ın) Corte Sector

Denomı́nase sector circular á porción de ćırculo compren-
dida entre un arco de circunferencia (segmento circular)
e dous dos seus raios.

* Segmento
Sectum ≡ Cortado
Segmentum ≡ Franxa, segmento

Segmentum Segment
(lat́ın) Franxa Segmento

Nunha liña recta un segmento é un fragmento da mesma comprendida entre dous extremos, chamados
extremos. No caso dun ćırculo, un segmento circular é a porción comprendida entre o segmento rectiĺıneo
AB e o arco de circunferencia comprendido entre os puntos A e B, tal como pode apreciarse na figura.

* Segundo
Sequire ≡ Seguir
Secundus ≡ Que segue a outro

Secundus Second
(lat́ın) O seguinte Segundo

Un segundo é cada una das sesenta partes iguais en que se divide cada minuto do ćırculo (ou de tempo).
Minuto, provén de minuta, palabra clave extráıda de pars minuta prima, primeira parte pequena que
se obtén ao dividir o arco da circunferencia completa en sesenta partes iguais. Se cada minuto, de
novo, o dividimos en sesenta partes iguais, obtemos as pars minuta secunda, segunda parte pequena,
abreviadamente segunda, que derivou en segundo.

* Seno
S̆ınus ≡ Cavidade, báıa, seno

S̆ınus Sinus
(lat́ın) Cavidade Seno

Que o vocábulo seno proceda do latino s̆ınus non é obxecto de discusión, porén non hai unanimidade
en canto ao xeito de chegar até s̆ınus. Unha explicación baséase no feito de que o seno (sen) dun
ángulo representa a metade da corda subtendida por un determinado ángulo central (θ, na figura) nunha
circunferencia.

Segundo esta versión, en lat́ın a corda do ćırculo chamábase inscripta corda,
ou simplemente inscripta; e a metade da corda denominábase semis inscrip-
tae, que de xeito abreviado tomou a forma sins. Finalmente, para podela
usar como palabra latina, mudou a sinus.

Semis inscriptae (lat́ın) → Sins (abreviatura) → Sinus (lat́ın) → Seno

A outra interpretación provén do termo ardhá-jya (ardhá, metade; jya, cor-
da) que na matemática hindú se usaba xa no século V para designar o seno.
Despois das traducións árabes, o termo sánscrito jya foi erroneamente inter-
pretado por jiab en lugar de jaib, resultado de bailar as vogais. Jiab significa
báıa e, deste xeito, traduciŕıase ao lat́ın por sinus.

Ardhá-jya (sánscrito) → Jiab (árabe) → Jaib (árabe) → Sinus (lat́ın) → Seno

* Simetŕıa
Sýn ≡ Con
Métron ≡ Medida
Symmetŕıā ≡ Con proporción

Symmetŕıā Symmetry
(grego) Simetŕıa

Un cadrado (ABCD) permanece invariante cando se rea-
liza nel calquera das oito transformacións que aparecen na
figura. Coa operación de composición, todo o seu conxunto
constitúe o grupo de simetŕıas do cadrado.

O termo simetŕıa provén do grego symmetŕıā,
indica proporción adecuada das partes dun to-
do entre elas e con todo o conxunto. Nas ma-
temáticas, máis concretamente na xeometŕıa, un
obxecto está dotado de simetŕıa cando permane-
ce invariante se realizamos certo tipo de trans-
formacións xeométricas nel: rotación e reflexión,
entre outras.
Outra acepción de simetŕıa é a dunha transfor-
mación xeométrica que, a un punto M , fai corres-
ponder un punto M ′ tal que o segmento MM ′

posúe un punto fixo como centro (simetŕıa con
respecto a un punto ou simetŕıa central), unha
recta como mediatriz (simetŕıa con respecto a un
eixe ou simetŕıa axial), ou un plano fixo como
plano mediano (simetŕıa especular).

Symmetŕıā (grego) → Symmetr̆ıa (lat́ın) → Simetŕıa

Os ángulos complementarios su-
man 90o; os suplementarios,
180o.

* Suplementario
Supplere ≡ Suplir, completar
Supplēmentum ≡ O que falta
para completar

Supplēmentum Supplementary
angle

(lat́ın) Suplemento Ángulo
suplementario

Dous ángulos son suplementarios cando a súa suma é igual a dous rec-
tos (180o), é dicir, o que lle falta para completar 180o. Polo tanto, o
suplementario do ángulo α será β = 180o−α.

* Tanxente
Tango ≡ Tocar
Tangens -ēntis ≡ Que toca

Tanges Tangent straight line
(lat́ın) Que toca Recta tanxente A

recta tanxente a unha curva nun punto P é unha recta que, ademais
de pasar polo devandito punto P , ten a mesma pendente que a curva.
É dicir, a tanxente toca á curva nese punto.

* Teorema
Theós ≡ Deus
Theōrēma ≡ Proposición que necesita demostración

Theōrēma Theorem
(grego) Teorema

Un teorema é unha proposición demostrable a partir doutros teoremas xa probados ou axiomas mediante
as regras de inferencia aceptadas. O teorema máis universal é, sen dúbida, o de Pitágoras: “Nun triángulo
rectángulo, o cadrado da hipotenusa é igual á suma dos cadrados dos catetos”.

Theōrēma (grego) → Theorēma (lat́ın) → Teorema

* Tese
Tithēmi ≡ Colocar, arquivar
Thésis ≡ Situación, conclusión

Thésis Thesis
(grego) O que se propón Tese

O vocábulo grego thésis, antecedente de tese, emprégase significando “o afirmado”, “o que se propón”. Con
relación a un teorema, a tese é unha afirmación que está demostrada.

Thésis (grego) → Thesis (lat́ın) → Tese

* Transcendente
Transcendĕre ≡ Exceder, transcender
Transcēndens, Transcendēntis ≡ Que transcende

Transcendēntis Transcendental number
(lat́ın) Que trascende Número transcendente

Transcender é sáır fóra dun ámbito. Para o caso dun número real, cando é ráız dunha ecuación polinómica
de coeficientes enteiros, denomı́nase alxébrico. Cando non é ráız de ningunha ecuación dese tipo, chámase
transcendente. Os números π ou e son transcendentes. Pola contra,

√
2 é un número alxébrico xa que é ráız

da ecuación: x2 − 2 = 0

* Translación
Translātus ≡ Acción de
trasladar
Translātio -ōnis ≡ Traslado

Translātio Translation
(lat́ın) Translación

Tanto no plano coma no espazo unha translación é unha isometŕıa que

está definida por un vector
−−→
AB. A cada punto (P ) faille corresponder

outro (P ′), de xeito que o vector
−−→
AB ten o mesmo módulo, dirección e

sentido que o vector
−−→
PP ′; é dicir,

−−→
AB e

−−→
PP ′ son vectores equipolentes.

Unha translación é unha isometŕıa positiva, tanto no plano como no espazo
pois, ademais de conservar as distancias e os ángulos, mantén a orientación
destes últimos.

* Trapecio
Tetra ≡ Catro
Péza ≡ Pé
Trápeza ≡ Pequena mesa,
con catro pés

Trapezium (UK)
Trápeza Trapezoid (US)

(grego) Trapecio

Un trapecio é un cuadrilátero irregular con dous lados paralelos (bases)
que son desiguais. Un trapecio é rectángulo se un lado é perpendicular
ás bases; é isóscele se son iguais os seus lados non paralelos. Noutro
caso, chámase escaleno.

Tetrápeza (grego)→ Trápeza (śıncopa)→ Trapez̆ıum (lat́ın)→ Trapecio

* Trapezoide
Trápeza ≡ Trapecio
Ẽıdos ≡ Forma
Trapezoeidēs ≡ Con forma de trapecio

Trapezoid (UK)
Trapezoeidēs Trapezium (US)

(grego) Trapezoide

Un trapezoide é un cuadrilátero irregular que carece de lados paralelos. Convén observar que os usos dos
termos trapezium e trapezoid están exactamente invertidos no inglés británico e no estadounidense.

* Triángulo
Tri ≡ Tres
Angulus ≡ Ángulo
Triangŭlus ≡ Triángulo

Triangŭlus Triangle
(lat́ın) Triángulo

Un triángulo é un poĺıgono de tres lados. Igualmente, cada triángulo
ten tres ángulos que suman 180o. Segundo os seus lados, clasif́ıcanse
en: escalenos, isósceles e equiláteros; segundo os seus ángulos en:
acutángulos, rectángulos e obtusángulos.

Trigōno (grego) → Triangŭlus (lat́ın) → Triángulo

* Trigonometŕıa
Trigōno ≡ Tŕıgono, triángulo
Metron ≡ Medida

Trigōno metron Trigonometry
(grego) Medición dos triángulos Trigonometŕıa

A trigonometŕıa é a parte da xeometŕıa que trata do cálculo ou medición dos elementos dos triángulos.
Esténdese a outras figuras, tanto no plano como no espazo.

* Trivial
Triv̆ıum ≡ Trivio, lugar no que se atopan tres camiños
Triviālis ≡ Vulgar, ordinario, coñecido por todos

Triviālis Trivial
(lat́ın) Común, ordinario Trivial

O adxectivo triviālis (común, ordinario) aplicábase ás tres artes liberais que compoñ́ıan o trivium (as
tres v́ıas: gramática, dialéctica e retórica), posiblemente porque eran consideradas menos importantes,
máis comúns, fronte ao quadrivium (aritmética, música, xeometŕıa e astronomı́a). Tanto o trivium como o
quadrivium estudábanse nas universidades medievais.
En matemáticas, o vocábulo trivial úsase con diferentes acepcións. Deste xeito, un obxecto trivial é o que
ten unha estrutura moi simple: o conxunto baleiro, o que non ten elementos, é o conxunto trivial. Trivial
ref́ırese tamén á solución máis elemental dunha ecuación, por exemplo: x = y = 0 é a solución trivial da
ecuación x + y = 0. Outro uso de trivial dáse nas demostracións, para cualificar un paso da mesma que
requira un argumento moi elemental na súa proba e que, polo tanto, evita a súa presentación.

* Vector
Vehĕre ≡ Transportar, conducir
Vector -ōris ≡ O que conduce, o que transporta

Vector Vector
(lat́ın) O que conduce Vector

Un vector fixo,
−−→
AB, está suxeito á súa orixe e ao seu extremo.

Todos os vectores fixos que coincidan con
−−→
AB en módulo,

dirección e sentido, constitúen un único vector libre: −→u , do
que
−−→
AB non é máis que un dos seus infinitos representantes.

Un vector fixo (
−−→
AB) é un segmento orientado.

O primeiro punto chámase orixe (A); o segun-
do, extremo (B). As tres caracteŕısticas dun vec-
tor fixo son: módulo, dirección e sentido. Dado
un vector fixo arbitrario, todos os vectores que
teñan o seu mesmo módulo, dirección e sentido,
dicimos que son equipolentes. Deste xeito apare-
ce o concepto de vector libre, formado por todos
os vectores equipolentes entre si. Cada vector li-
bre, −→u , está representado por un vector fixo con
orixe en calquera punto, do plano ou do espazo
segundo a xeometŕıa que estivésemos a tratar. O
conxunto de vectores libres coa suma e produto
por escalares constitúe un espazo vectorial.

* Vértice
Vertere ≡ Xirar
Vertex -̆ıcis ≡ O punto máis alto, cumio

Vertex Vertex
(lat́ın) Cumio Vértice

Un vértice é un punto dun obxecto xeométrico no que dúas ou máis liñas
se atopan. Comunmente fálase de vértices dos poĺıgonos ou dos poliedros.
Un vértice, contrariamente ao significado do seu antecedente latino vertex,
non ten que ser o punto máis alto.

* Volume
Volvĕre ≡ Volver, xirar
Volūtum ≡ Enrolado
Volūmen -inis ≡ Obxecto formando un rolo, rima de obxectos

Volūmen Volume
(lat́ın) Volume

Usado para describir o grosor ou tamaño dun obxecto, o volume dun sólido é a medida do espazo que
ocupa. No Sistema Internacional a unidade de medida do volume é o metro cúbico (m3).

* Xeodésica
Ghē ≡ Terra
Dáiō ≡ Parto, divido
Geōdaiśıa ≡ Dividir a terra

Geōdaiśıa Geodesic
(grego) Dividir a terra Xeodésica

No plano, as liñas xeodésicas son rectas. Porén, nun ci-
lindro, como pode comprobarse ao envolver a folla, as
xeodésicas son espirais.

Para Aristóteles a Geōdaiśıa, Xeodesia para nós,
pod́ıa referirse ás divisións, tanto xeográficas da Te-
rra como ás dun terreo entre propietarios. A Xeo-
desia estuda basicamente a forma e dimensións da
Terra en territorios extensos, a diferenza da Topo-
graf́ıa, que actúa sobre pequenas dimensións.
En canto ás matemáticas, sobre unha superficie
dada, a xeodésica é a liña que consegue a mı́nima
distancia entre dous puntos dados. As xeodésicas
no plano son as liñas rectas; sobre a esfera, as
xeodésicas son os ćırculos máximos.

Geōdaiśıa (grego) → Xeodesia → Xeodésica

* Xeometŕıa
Ghē ≡ Terra
Métron ≡ Medida
Geōmetria ≡ Xeometŕıa

Geōmetria Geometry
(lat́ın) Medida da terra Xeometŕıa

A xeometŕıa é o estudo das figuras nun espazo dun número determinado de dimensións. Os tipos máis
comúns de xeometŕıas son a xeometŕıa plana (estuda obxectos como o punto, a recta, o ćırculo, o triángulo
ou o poĺıgono), a xeometŕıa do espazo (estuda obxectos como a recta, a esfera ou os poliedros), e a xeometŕıa
esférica (estuda obxectos como os triángulos esféricos). A xeometŕıa formaba parte do Quadrivium, que se
ensinaba nas universidades medievais.

Geōmetria (grego) → Geometr̆ıa (lat́ın) → Xeometŕıa

Cando xira unha parábola ao redor
do seu eixo, xera un paraboloide.
Neste caso, a parábola é a xeratriz.

* Xeratriz
Generāre ≡ Xerar, producir
-trix ≡ A que fai
Generātrix -̄ıcis ≡ A que xera

Generātrix Generatrix
(lat́ın) A que xera Xeratriz

Chámase xeratriz á liña ou á figura que é xeradora dunha superficie
ou un sólido, respectivamente. Unha superficie de revolución está xerada
polo xiro dunha curva plana, xeratriz, ao redor dunha recta, directriz, que
fai de eixe da rotación.

* Xiro
Gŷros ≡ Ćırculo, bóla
Gȳrus ≡ Movemento circular

Gŷros Rotation
(grego) Ćırculo Xiro

Á esquerda, un xiro no plano, con centro C e amplitude α. Á dereita,
xiro no espazo, con eixe e e amplitude ϕ.

No plano, un xiro é unha isometŕıa (grego:
iso ≡ igual, métron ≡medida), que deixa fi-
xo un só punto, C (centro do xiro), e a cada
outro punto do plano (P ) faille correspon-
der outro (P ′) coas seguintes condicións: a
lonxitude do segmento CP é a mesma que a

lonxitude de CP ′ e o ángulo ĈPC ′ é cons-
tante (α), chamado ángulo de xiro.

Os xiros manteñen a orientación das figuras.

No espazo, un xiro de eixe e e amplitude ϕ transforma o punto
P no punto P ′ baixo as condicións: a) o punto P ′ está no plano
que contén a P sendo perpendicular ao eixe, b) a lonxitude do
segmento OP ′ ten que ser mesma que a do segmento OP e c)

̂(OP,OP ′) = ϕ, tal e como pode observarse na figura da dereita.
Tanto no plano como no espazo, os xiros son isometŕıas positivas
ou directas, é dicir, a figura orixinal e a xirada teñen a mesma
orientación ambas as dúas.

Gŷros (grego) → Gȳrus(lat́ın) → Xiro

. IES Garćıa Morato, Diccionario etimológico, http://ies.garciamorato.madrid.educa.madrid.
org//Diccionario.htm

. Eric Weisstein, Wolfram MathWorld, http://mathworld.wolfram.com/

